ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
2024 թվականի հոկտեմբերի 21-ից նոյեմբերի 1-ը Կոլումբիայի Կալի քաղաքում կայացած ՄԱԿ-ի «Կենսաբազմազանության մասին» կոնվենցիայի Կողմերի 16-րդ հանդիպման ժամանակ ընդունվել է Հայաստանի առաջարկը՝ հյուրընկալելու ՄԱԿ-ի «Կենսաբազմազանության մասին» կոնվենցիայի Կողմերի 17-րդ (COP17) հանդիպումը, Կողմերի համաժողովի 12-րդ հանդիպումը՝ որպես Կարթագենյան արձանագրության Կողմերի հանդիպում, և Կողմերի համաժողովի 6-րդ հանդիպումը՝ որպես Նագոյայի արձանագրության Կողմերի հանդիպում (այսուհետ՝ Հանդիպումներ), և որոշում է կայացրել 2026 թվականի վերջին եռամսյակում (որոշում 16/27, կետ 1) հանդիպումները Հայաստանի Երևան քաղաքում անցկացնելու վերաբերյալ։

Վերոհիշյալի շրջանակներում 2025 թվականի սեպտեմբերի 26-ին ԱՄՆ Նյու Յորք քաղաքում ՀՀ կառավարության և ՄԱԿ-ի «Կենսաբազմազանության մասին» կոնվենցիայի քարտուղարության միջև ստորագրվել է համաձայնագիր (այսուհետ՝ Համաձայնագիր) Հանդիպումների անցկացման վերաբերյալ (Համաձայնագրի պատճենը կցվում է)։ Համաձայնագրի 1-ին կետի համաձայն՝ Հանդիպումներն անցկացվելու են Երևանում 2026 թվականի հոկտեմբերի 18-ից 30-ը։
Համաձայն Համաձայնագրի 24-րդ և 25-րդ կետերի՝ ՀՀ կառավարությունը, ի լրումն Համաձայնագրի այլ հատվածներով նախատեսված ֆինանսական պարտավորությունների, Գլխավոր ասամբլեայի թիվ 47/202 բանաձևի Ա բաժնի 17-րդ կետին համապատասխան, կրում է հանդիպումները Երևանում անցկացնելու արդյունքում ուղղակիորեն կամ անուղղակիորեն կատարված փաստացի լրացուցիչ ծախսերը և պարտավորվում է վճարումները կատարել ԱՄՆ դոլարով՝ հետևյալ վավերապայմաններով.

Հաշվետիրոջ անունը՝ ՄԻԱՎՈՐՎԱԾ ԱԶԳԵՐԻ ԿԱԶՄԱԿԵՐՊՈՒԹՅՈՒՆ (USCH5)

Հաշվի համարը՝ 485-002809

Ջեյ. Փի. Մորգան Չեյս

Միջազգային գործակալությունների բանկային ծառայությունների բաժին

Փարք Ավենյու, 277, 23-րդ հարկ

Նյու Յորք, Էն. Ուայ., 10172 ԱՄՆ

Անկանխիկ փոխանցումներ՝ SWIFT համարը՝ CHASUS33 ABA համարը՝ 021000021:
Վերոնշյալ համաձայնագրով ստանձնած պարտավորության չափը կազմում է 2166855 (երկու միլիոն մեկ հարյուր վաթսունվեց հազար ութ հարյուր հիսունհինգ) ԱՄՆ դոլար։ Որոշման նախագծով նախատեսվում է վճարումը կատարել ՀՀ կենտրոնական բանկի կողմից փոխանցման օրվա դրությամբ սահմանած միջին փոխարժեքով։
Հարկ է նշել նաև, որ ՀՀ վարչապետի 2024թ. նոյեմբերի 26-ի N 1069-Ա որոշմամբ ՀՀ շրջակա միջավայրը նախարարը հանդիսանում է COP17-ի կազմակերպման և անցկացման կոմիտեի նախագահ է։ ՀՀ շրջակա միջավայրը նախարարը հանդիսանում է  նաև COP17-ի նախագահող։
2. Առաջարկվող կարգավորման բնույթը
Հիմք ընդունելով վերոգրյալը՝ առաջարկվում է որոշման նախագծի ընդունմամբ կատարել ստանձնած պարտավորությունները։
3. Ակնկալվող արդյունքը

4. Նախագծի մշակման գործընթացում ներգրավված ինստիտուտները և անձինք

 Շրջակա միջավայրի նախարարություն։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է կառավարության 2021-2026թթ. ծրագրի.
«4.10 Շրջակա միջավայրի պահպանություն» գլխում նշված հետևյալ առաջնահերթ ուղղություններից՝

- կենսաբազմազանության պահպանությունը և կենսաանվտանգության ապահովումը, կենդանական և բուսական աշխարհի օբյեկտների հաշվառումը,

- շրջակա միջավայրի կառավարման ոլորտում գործող միջազգային կառույցների հետ շարունակական համագործակցությունը, նոր նախաձեռնություններին մասնակցությունը։
«1.1 Արտաքին քաղաքականություն» գլխում նշված հետևյալ դրույթից՝
Հայաստանը հավատարիմ է ՄԱԿ-ի հիմնարար արժեքներին և բարձր է գնահատում կառույցի դերը խաղաղության, ժողովուրդների համագործակցության, մարդու իրավունքների և հումանիտար հարցերի բնագավառում: Հայաստանը շարունակելու է իր ակտիվ աշխատանքները կառույցի շրջանակներում՝ կարևորելով կառույցի դերն ինչպես տարածաշրջանային խնդիրների լուծման, այնպես էլ համաշխարհային/համընդհանուր մարտահրավերների ձևակերպման և դրանց շուրջ աշխատանքների կազմակերպման տեսակետից:

